
білім; информатика, орыс тілі, қоғамдық ғылымдар туралы білім; құндылық бағдар 
жүйесі, өмірлік ұстанымдар, этикалық жəне моральдық нормалар, қоғамдағы ережелер 
мен мінез-құлық қағидалары.  

Технологиялық компонент ақпараттық қоғамда белсенді позицияны ұстану, 
медиамəтіндерді талдау жəне бағалау, коммуникацияның мақсатын ұғыну, ақпараттық 
ағынның бағыттылығы, ақпаратты тасымалдау, техникалық құралдармен жұмыс істеу 
іскерлігі жəне т.б қамтиды. Тұлғалық-шығармашылық компонент ақпараттық 
мəдениетті шығармашылық акті ретінде иелену жəне іске асыру механизмдерін құрайды. 
Ақпараттық мəдениеттің құндылықтарын игере отырып, тұлға оны өзгертуге, талдауға 
қабілетті боллады жəне шығармашылық, зерттеушілік тəжірибені игереді.   

Қорыта келгенде, тұлғаның ақпараттық мəдениеті түсінігі тұлғаның əлеуметтенуі 
мен қоғамдық сананың қалыптасуына септігін тигізетін, мəдени-тарихы даму үрдісіндегі 
адамзатпен жинақталған, материалдық жəне интеллектуалдық құндылықтардың жəне 
ақпараттық-коммуникативті құралдарының жиынтығы болып табылады. Болашақ 
мамандардың ақпараттық мəдениетін қалыптастырудың  мазмұнына ақпараттық қоғамда 
жас ұрпақты өмірге дайындау, əртүрлі ақпаратты қабылдауға, оның зиянды əсерін түсіне 
білуге жəне техниканың көмегімен қарым-қатынас жасау қабілетін игеруге үйрету жəне 
т.б жатады. Тұлғаның ақпараттық мəдениеті ақпараттық іс-əрекетке деген 
қызығушылығынан, оның білім беру жүйесіндегі маңызды рөлін түсінуден, дəстүрлі, 
электронды, жүйелік жəне басқа да ақпараттық ресурстарды кешенді қолданудан, өзін 
ақпаратты жинақтаушы жəне таратушы екендігін ұғынудан жəне белсенді ақпараттық 
мінез-құлқынан көрінеді.   

ЫБЫРАЙ АЛТЫНСАРИННІҢ БАЛАЛАРҒА АРНАЛҒАН 
ШЫҒАРМАЛАРЫНЫҢ ТƏРБИЕЛІК МƏНІ 

 
Танатканова Сауле Сериковна, 

Бутагарина Арайлым Ирбулатовна, 
Конысбаева Разия  Салимжановна, 
«Қостанай қаласы əкімдігінің білім 
бөлімінің № 16 орта мектебі» ММ 

 
Аннотация 

Ыбырай Алтынсарин – қазақ арасынан шыққан тұңғыш педагог, балалар əдебиетіне зор 
үлес қосқан кемеңгер. Балаларға арналған «Əке мен бала», «Таза бұлақ», «Өрмекші, құмырсқа, 
қарлығаш», «Бай баласы мен жарлы баласы», «Қыпшақ Сейтқұл» , т.б сияқты əңгімелері бар, 
мəселе атында емес, тəрбиелік мəнінде. Бұл əдебиет саласындағы еңбектері – тəрбиелік 
міндеттерді тікелей жүзеге асыруға болатын əдістемелік мұра. Əңгімелері өмір құбылысы, 
адам өмірінің əр алуан жақтарын қамтиды. Солардың ішінде, əсіресе, оның «Бай баласы мен 

кедей баласы» атты əңгімесіне айрықша  көңіл бөлуді қажет етеді. Осы  жерде қорытынды 
жасай кететін болсақ: мұндай балалар қазірдің өзінде де кездесіп отырады. Олар əке – 
шешелерінен көмек күтіп таңнан кешке дейін отырудан тайынбатындар кездессе, керсінше бос 
уақыттарында пайдалы іспен айналысып, ата – аналарын көмектерін аямайтын балаларды да 
жиі кездестіруге болады. Осы əңгіме арқылы мектеп оқушыларына жақсы мен жаман, кедей 
мен бай, сараңдық пен жомарттық туралы сөздермен біраз мағұлматтар беруге болады. 

Аннотация 
Стихотворения и рассказы Алтынсарина написаны простым, понятным широким 

народным массам языком. В произведениях отражено его отношение к искусству. Своими 
стихотворениями и рассказами И.Алтынсарин воспитывал в юношах и девушках понимание 
красоты и природы, человеческих чувств. По его мнению, в художественой литературе видное 
место должны занимать вопросы просвещения, воспитания подрастающего поколения, 
преодоления остатков патриархально-родового быта в казахском обществе. Отсюда, 
например, в известном рассказе «Кипшак Сейткул» писатель изобличает барымту, 
приносящую огромный вред и разорение трудовому народу, по существу выносит приговор 
патриархально-феодальным нравам и носителям этих нравов. В них он учил читателя, прежде 
всего учащихся русско-казахских школ, высокой морали. Стихотворения и дидактические 
рассказы И.Алтынсарина по сей день сохраняют своё значение в воспитании и обучении 
подрастающего поколения.В "Сыне бая и сыне бедняка" повествуется о том, как два мальчика-
ровесника, случайно оставшиеся на месте старого кочевья, разыскивали откочевавший аул. 
Рассказывая об их приключениях, Алтынсарин показывает характеры этих мальчиков, 
обусловленные их социальным положением, образом жизни, воспитанием, навыками и 
привычками. 

Abatract 
He is best known for introducing a Cyrillic alphabet for the Kazakh language, and was a 

proponent of teaching in the Western style. However, he opposed the teaching of Orthodox Christian 
doctrines to non-Russian Kazakhs, but at the same time urged resistance to Tatar language and culture, 
in favor of Russian and Western influences. As an educator, he opened numerous Kazakh-Russian 
boarding schools, technical schools and schools for girls. 

Altynsarin is also credited with authoring the first Kazakh grammar book, the first Kazakh-
Russian newspaper, and with translation of a large number of textbooks and reference works. He was 
honored by the Imperial Russian government with numerous awards, including the title statski 
sovetnik (State Counsellor). 

 
Түйінді сөз: ағартушылық, тарихы, мұрасы, білімі , ғұмыры 
Ключевые слова : писатель,патриот,знание,наследие,просветитель 
Keywords: teacher ,swan,knowledge,heritage,history 

 
Ыбырай Алтынсарин – бар саналы ғұмырын туған халқын өнер – білімді, жаңа 

заманның өркениетті, мəдиенетті  елдердің  қатарына қосу жолына арнаған  көрнекті 
тұлға. Ол өзінің ағартушылық, педагогтік, ақын – жазушылық, тарихи қызметі мен зор 
талантын, жан – жақты терең білімі мен қайрат  - жігерін елдің «желкілдеп өскен көк 
шөптей» жас ұрпағын оқытып , тəрбиелеуге, қазақ жерінде жаңа үлгідегі мектептер 
ашып, оқушыларды өз кезінің озық ғылымымен қаруландыруға, кəсіп түрлеріне үйретуге 
арнаған. Ол қоғамның, қазақ халқының бағына туған  бірегей азамат.  

Ыбырай Алтынсарин – қазақ арасынан шыққан тұңғыш педагог, балалар 
əдебиетіне зор үлес қосқан кемеңгер. Балаларға арналған «Əке мен бала», «Таза бұлақ», 
«Өрмекші, құмырсқа, қарлығаш», «Бай баласы мен жарлы баласы», «Қыпшақ Сейтқұл» 
, «Бақша ағаштары», «Талаптың пайдасы», «Аурудан аяған күштірек»т.б сияқты 
əңгімелері бар, мəселе атында емес, тəрбиелік мəнінде. Бұл əдебиет саласындағы 
еңбектері – тəрбиелік міндеттерді тікелей жүзеге асыруға болатын əдістемелік мұра. 
Əңгімелері өмір құбылысы, адам өмірінің əр алуан жақтарын қамтиды. Солардың ішінде, 
əсіресе, оның «Бай баласы мен кедей баласы» атты əңгімесіне айрықша  көңіл бөлуді 
қажет етеді. 

«Бай баласы мен кедей баласында» ел көшіп кетіп, ойламаған жерден жұртта 
ұмытылып қалған екі баланың оқиғасы. Асан мен Үсен əңгімесі – шындық реалистік 
əңгіме. Осы əңгімесінде  Алтынсарин бүкіл ағартушылық еңбегінің негізгі сырын, 
əлеуметтік тенденциясына айқан ашып береді. Үсен арқылы еңбекші бұқараның жас 
ұрпағының еңбек сүйгіштігін, əр нəрсенің  ретін таба  білетіндігін көрсетеді. Ал Асан  
бейнесінен  мұндай қасиет байқалмайды. Үсен бейнесінен тек еңбексүйгіштіктен басқа, 
дəрменсіз Асанға көмегі оның адамгершілік жағынан бейнесін сомдайды. Мұнда қазақ 
өміріндегі Асанға лайық ұқсас мінездерін айқын көрсетіп береді. Ол жастайынан 
сұрағанын əперетін, дегенін істейтін  кісі болғандықтан  жатып ішер болуға əдеттенеді. 
Ол еш нəрсе істеуге əдеттенген жоқ, демек, өзінің не істей алатынын, несі жоқ екенін 
жақсылап айыра алмайды». Кісі еңбегімен күн көріп, бейқам болып өскен бай баласының 
басына күн туғандағы дəрменсіздігін суреттеу арқылы жазушы келешек Үсендер 
жағында екенін аңғартады. Сөйтіп, жастарға өмірден еш нəрсе үйренбей, жалқау болып 
өскен бай баласындай болмай, қиыншылыққа төзімді, өнерге бейім, еңбек сүйгіш жарлы 
баласы Үсендей болып өсуді уағыздады. Осы  жерде қорытынды жасай кететін болсақ: 
мұндай балалар қазірдің өзінде де кездесіп отырады. Олар əке – шешелерінен көмек күтіп 
таңнан кешке дейін отырудан тайынбатындар кездессе, керсінше бос уақыттарында 
пайдалы іспен айналысып, ата – аналарын көмектерін аямайтын балаларды да жиі 
кездестіруге болады. Осы əңгіме арқылы мектеп оқушыларына жақсы мен жаман, кедей 
мен бай, сараңдық пен жомарттық туралы сөздермен біраз мағұлматтар беруге болады. 

«Өрмекші, құмырсқа, қарлығаш» деген əңгімесінде бұл үшеуі əрқайсысы  өздеріне 
тамақ іздеп, еңбек етеді, күн көруі үшін күреседі. Бұл əңгімеде əкесі жас баласымен   
сөйлесіп, одан бірнеше сауал сұрағаннан  кейін əкесі құс,жəндіктердің еңбектену 
арқасында өздеріне қореқ тауып жүргенін айтып, «сен де ертеден кешке дейін босқа 
жүріп уақытыңды босқа жіберме, еңбек етуге əдеттен, еңбек етсең – еміресің»,-  дейді. 
Қазірдің өзінде де өмірде осындай жағдайлар жиі кездеседі. Оларға бірігіп 
кəсіпкерлікпен айналысу, қоғамға, елге пайдаңды тигізу, айналаңдағы адамдарға 
жомарттық көрсету сияқты істер жатады. 

Еңбекті сүю жəне қадірлеу- Ыбырай əңгімелерінің негізгі тақырыбы. Оны жазушы 
шағын əңгімелерінде үгіт етсе, өсиет түрінде берсе, кей шығармаларында халықтың 
қоғамдық санасын тəрбиелейтін реалистік суреттер арқылы бейнелейді.  

«Атымтай Жомарт»  əңгімесінде Атымтайды еңбек адамының үлгісінде көрсетеді. 
Еш нəрсеге мұқтаждығы жоқ болса да, Атымтай ылғи жұмыс істейді. «Күн сайын өз 
еңбегімен тапқан пұлға нан сатып алып жесем, бойыма сол нəр болып тарайды. Еңбекпен 
табылған дəмнің тəттілігі өзгеше болады», – дейді ол.  

«Бағу – қағуда көп мағына бар» «Жаздың бір əдемі күнінде бір кісі өзінің 
баласымен бақшаға барып, екеуі де егілген ағашты көріп жүрді. «Мына ағаш неліктен 
тіп – тік, ана біреуі неліктен қисық біткен» ? – деп сұрады баласы. «Ата – анаңның тілі 
алсаң, ана ағаштай сен түзу кісі болып өсерсің. Бағусыз кетсең, сен де мына қисық 
ағаштай болып, бағусыз өсерсің. Мынау ағаш – бағусыз өз қалпымен өскен »,-деді  атасы. 
«Олай болса , бағу – қағуда көп мағына бар екен ғой  » ,-деді баласы. «Бағу – қағуда көп 
мағына барында шек жоқ, шырағым, бұдан сен өзің де ғибрат алсаң болады, сен жас 
ағашсың, саған да күтім керек. Мен сенің қате жеріңді түзеп, пайдалы іске үйретсем, 
менің айтқанымды  ұғып, орнына келтірсең, жақсы, түзу кісі болып өсерсің » , - деді 

Ыбырай «Бақша ағаштары» атты əңгімесінде осылай деп жазды. Яғни тəрбиенің 
үлкен рөл атқаратынын көрсеткен. 

Соның -бірі талап. Талап етіп талпынбаса, адам баласы алға баспаған болар еді. 
«Талапты ерге нұр жауар» деген халық мақалы да өмір тəжірибесінен туған. Жастық шақ 
– жігер қайраттың мол кезі, бойдағы жақсы қасиеттерді жарыққа шығарып қалатын кез, 
ол үшін талап керек. Талаптан да, өмірден керегіңді ал. 

«Талаптың пайдасы» деген əңгімесінде Ыбырай сол идеяны көтереді. І Петр патша 
шіркеуге барып ғибадат етіп тұрғанда, арт жақта бір баланың сурет салып тұрғанын 
көріп, қасына келіп, не салып жатқанын сұрағанда бала : «Сіздің суретіңізді салып 
жатырман!» - дейді. Петр суретті көрсе, мəз еш нəрсесі жоқ екен. Бірақ ақылды Петр 
патша ол баланың суртеке талабы бар екенін аңғарып, сурет салатын оқуға бергізеді. 
Кейін сол бала үлкен суретші болады. 

Жазушының бұл арадығы көздегені – жас баланың талабын, сол талаптың 
арқасында неге қолы жеткенін көрсету, кім талап етсе сол мақсатына жететінін дəлелдеу. 

Мейірімділік баланың отбасына деген махаббатынан басталады. Əркім алдымен өз 
ата – анасын, туғандарын жақсы көреді, сыйлайды.Ыбырай ата – ана мен бала 
арасындағы осындай жылы қарым – қатынасқа ерекше мəн берді. «Мейірімді бала» 
əңгімесінде 13 жасар қыздың əкесінің орнына, өз қолын кесуді сұрағанын жазады. Қыз: 
«Тақсыр, жұмыс істеп, бала – шағаларын асырайтын атамның қолын қалдырып, мына 
менің қолымды кесіңіз»,- дейді. 

Жазушы «Аурудан аяған күштірек» деген əңігмесінде аяғы сынған Сейіт деген 
бала, ауруы қанша батса да, анасын қиналтпас үшін қабақ шытпағандығы айтылады. 
«Ауырмақ түгіл, жаным көзіме көрініп тұр, бірақ менің жанымның қиналғанын көріп, 
əжем де қиналып, жыламасын деп жатырмын », -дейді ол. 

Алғашқы əңгімедегі қыз да, соңғы əңгімедегі Сейіт те шын мəніндегі мейірімді 
қылықтарымен ерекшеленеді, мұның негізінде жалпы адамды сүйетін жақсы сезімдер 
жатыр. Олар біртіндеп жетіліп, Отан сүю, ел сүю сезімдеріне  ұласатыны даусыз. 
Ыбырайдың мейірімді балалары нағыз отаншыл азаматтар болатынына сенесің. 

Елді қараңғылықтан жарыққа шығаратын  жастар, тек ғана жастар деген 
қорытындыға келді. Əсіресе, оның келешекке сенімі болды. Аңсаған арманын өз 
орындай алмаса, болашақ жастар орындайды деп білді. 

«Біз болмасақ сіз барсыз, 
Үміт еткен достарым, 
Сендерге бердім батамды!» - деп, ол өз халқының  келешек ұрпақтарына сеніп 

кеткен еді. «Мектеп – қазақтарға білім берудің негізгі кілті. Бар үміт те, қазақ халқының 
келешегі де осы – мектепте. Ал біздің үміт артатынымыз – болашақ ұрпақ». Міне, сол 
ұрпақ Ыбырай арманының жүзеге асқанынын бұл күнде айқын көріп отыр.  

Ыбырай Алтынсарин 1889 жылдың 17 шілдесінде, Қостанай қаласынан үш 
шақырымдай жердегі «Инспектор көлінің» жағасында салынған өзінің үйінде, қырық 
сегіз жасқа толуына үш ай қалғанда дүниеден өтті.  

Туған халқының талантты перзенті ұлтының рухани мақтаныш, тұңғыш ағартушы 
педагогі Ы. Алтынсарин қазақ халқаның мəдениеті мен тарихының алтын қорына үлес 
қосумен қатар өзінен кейінгі ұрпаққа сарқылмас бай мұра қалдырды.  

Ыбырай шығармашылығы – қазақ балалар жазба əдебиетінің қалыптасуындағы 
шешуші негіз. Ы Алтынсарин – қазақтың ұлттық даму тарихының ұлы тұлғасы. 

Ыбырай Алтынсарин  «Халық мектептері үшін ең керектісі – мұғалім», – деп 
жазған екен. Оған қоса нағыз мұғалімнің қасиеттерін де ерекше атап өтіпті. Сол идеал 
мұғалім тұлғасын əуелде өзі өз өнегесімен көрсете білді. Қазіргі заман талабына сай 
болуды армандаған ұстаздар Ыбырай сынды ұлы ойшылдан тағылым алып, оның қазақ 
балаларын оқытып тəрбиелеудегі үлесінің тым болмағанда жартысына қол жеткізе алса 
– міне, нағыз педагог сол болар еді деген көз – қарасты ұстанамыз. 

ДЕНЕ ТƏРБИЕСІНДЕГІ ЖАҢА ТЕХНОЛОГИЯ МЕН ОЗАТ ТƏЖІРИБЕНІ 
ҰЛТТЫҚ ЖƏНЕ ЖАЛПЫАДАМЗАТТЫҚ ҚҰНДЫЛЫҚ ҚАҒИДАЛАРЫМЕН 

САБАҚТАСТЫРУ 
 

Тулебаева Куляш Тунгишпаевна, 
Дене шынықтыру пəні мұғалімі, 
С.Мəуленов атындағы гимназия 

Қостанай қ.  
 

Аннотация 
Елбасы Н.Ə. Назарбаев əрбір жылғы халқына арнаған жолдауында: «жедел дамып келе 

жатқан ортада өмір сүруге қабілетті; ұлттық тілді, тарихты жетік меңгерген, отандық 
мəдениетті бойында қалыптастырған; шығармашылығы дамыған жеке тұлғаны 
қалыптастыру» деп атап өткен болатын.  

Бүгінде білім – қоғамның əлеуметтік-экономикалық, интеллектуалдық жəне рухани 
дамуының стратегиялық бағдары ғана емес, сонымен қатар біздің қоғамымыздың 
қауіпсіздігінің кепілі. 

Салауатты өмір салтын насихаттауда, салауатты өмір сүру мəдениетін 
қалыптастыру мəселелерін жетілдіретін, осы саладағы басымдылықтарды анықтайтын 
ғылым да, өскелең ұрпақты оқыту, тəрбиелеу формалары мен жаңа əдістерді ұстанатын білім 
де қажет. Мектеп оқушыларының салауатты өмір салтын қалыптастыру туралы алған 
білімдері болашақ азаматтардың денсаулығын сақтап қалуға берік тірек болады. 

Дене тəрбиесін, жаңа технология мен озат тəжірибені ұлттық жəне 
жалпыадамзаттық құндылық қағидаларымен сабақтастыра зерттеу – бүгінгі күн талабынан 
туындап отырған педагогика ғылымының міндеттерінің бірі. Дене тəрбиесінің мəнін бүгінгі 
жаңа заман талабына сəйкес қарастыру – бұл адамды өзі өмір сүрген ортаның жемісі ғана 
емес, сол ортадағы дене мəдениеті, адамгершілік қарым-қатынасы əрекетімен көрінетін 
субъект деп танылуымен айқындалады. 

Жалпы біздер өз сабағымызда сергіту сəтін тұрақты жаттығулардан емес, ұлттық 
нақыштағы сипатқа ие ұлттық ойындардан бастауды тəжірибеге еңгізіп жүрміз. Бұл арқылы 
ұмыт болып бара жатқан дəстүр мен казіргі заман талабына сай қарқынды дамып жатқан 
жаңа үлгідегі өзгерістер арасында қандай да бір көпір жалғауды ұйғарып отырмыз. Себебі, 
ата бабаларымыз сөз еткендей «тарихынды білмей, болашақты болжау мүмкін емес»деген сөз 
осы орайда ойға оралады 

Аннотация 
Глава государства Н.А. Назарбаев В своем ежегодном обращении к народу Казахстана 

сказал: «Способность жить в быстро развивающейся среде; национальный язык, знание 
истории, созданный в национальной культуре; создание развитой личности ". 

Сегодня образование является не только стратегическим направлением социально-
экономического, интеллектуального и духовного развития общества, но и залогом нашего 
общества. 

Также необходимо воспитывать здоровый образ жизни, развивать культуру здорового 
образа жизни, определять приоритеты, связанные с наукой, обучать молодое поколение и 
внедрять новые методы. Знания, полученные школьниками о здоровом образе жизни, станут 
сильной опорой для будущего здоровья граждан. 

Исследования в области физического воспитания, новых технологий и передового опыта 
с принципами общенациональных и общечеловеческих ценностей являются одной из целей 
современной образовательной науки. Рассмотрение сущности физического воспитания в 
соответствии с требованиями современной эпохи определяется не только плодом самой 

